
ՄԻԱՍՆԱԿԱՆ ՍՈՑԻԱԼԱԿԱՆ ԾԱՌԱՅՈՒԹՅԱՆ
ԳԼԽԱՎՈՐ ՔԱՐՏՈՒՂԱՐ

«         »____________ 20    թ.				     N______________________________                                                              


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ
ԳԼԽԱՎՈՐ ՔԱՐՏՈՒՂԱՐԻ 
ՊԱՐՏԱԿԱՆՈՒԹՅՈՒՆՆԵՐԸ ԿԱՏԱՐՈՂ 
ՊԱՐՈՆ ԱՐԱԻԿ ԵՍԱՅԱՆԻՆ

Հարգելի՛ պարոն Եսայան,
Հայտնում եմ Ձեզ, որ Միասնական սոցիալական ծառայության կարիքների համար անխափան սնուցման աղբյուրի գնման նպատակով 19.04.2024թ. հայտարարվել է ՄՍԾ ԷԱՃԱՊՁԲ-24/28 ծածկագրով էլեկտրոնային աճուրդի ընթացակարգ, որին հայտ է ներկայացրել և աճուրդի արդյունքում 1-ին տեղ է զբաղեցրել «ԱՆՆԱՐԿԱ» ՍՊ ընկերությունը: 
Գնահատող հանձնաժողովի 02.05.2024թ.-ին կայացած նիստում «ԱՆՆԱՐԿԱ» ՍՊ ընկերության հայտում արձանագրվել են անհամապատասխանություններ հրավերով սահմանված պահանջների նկատմամբ: 
Հանձնաժողովի որոշմամբ նիստը կասեցվել է մեկ աշխատանքային օրով և «ԱՆՆԱՐԿԱ» ՍՊ ընկերությունը ծանուցվել է, որպեսզի մեկ աշխատանքային օրվա ընթացքում շտկի արձանագրված անհամապատասխանությունները: 
Հրավերով սահմանված ժամկետում «ԱՆՆԱՐԿԱ» ՍՊ ընկերությունը գնահատող հանձնաժողովին ներկայացրած շտկված փաստաթղթով առաջարկել է «AEC IST7-20» մոդելի անխափան սնուցման սարք, որի հիմնական պարամետրերից մեկը չի համապատասխանում հրավերով սահմանված պահանջներին՝ մասնավորապես. հրավերով սահմանված է մարտկոցների տեսակը և քանակը՝ VRLA առնվազն 40 հատ 12V, իսկ մասնակցի առաջարկած տվյալ մոդելի անխափան սնուցման սարքը՝ 36*9AH/12V պարունակում է  36 հատ մարտկոցներ:
Գնահատող հանձնաժողովը հիմք ընդունելով վերոգրյալը, ղեկավարվելով ՀՀ կառավարության 2017թ. մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի Հավելված N 1-ի 42-րդ կետով և հրավերի 1-ին մասի 8.11-րդ կետով սահմանված պահանջներով, հայտի գնահատման արդյունքների ամփոփման նիստում որոշել է «ԱՆՆԱՐԿԱ» ՍՊ ընկերության ներկայացրած հայտը գնահատել անբավարար և մերժել հայտը ՄՍԾ ԷԱՃԱՊՁԲ-24/28 ծածկագրով հրավերի 8.11 կետով սահմանված պահանջների համաձայն: Էլեկտրոնային աճուրդի ընթացակարգը հայտարարվել է չկայացած «Գնումների մասին» ՀՀ օրենքի 37-րդ հոդվածի 1-ին մասի 4-րդ կետի հիման վրա: 
03.07.2024թ. թիվ ԵԴ2/3616/02/24 քաղաքացիական գործով կայացված դատական ակտով բավարարվել է «ԱՆՆԱՐԿԱ» ՍՊ ընկերության հայցը, որով  անվավեր է ճանաչվել Միասնական սոցիալական ծառայության կողմից հայտարարված թիվ ՄՍԾ ԷԱՃԱՊՁԲ-24/28 ծածկագրով էլեկտրոնային աճուրդի գնահատող հանձնաժողովի՝ 06.05.2024թ. «ԱՆՆԱՐԿԱ» ՍՊ ընկերության հայտն անբավարար գնահատելու և հայտը մերժելու մասին որոշումը։
Ի կատարումն թիվ ԵԴ2/3616/02/24 քաղաքացիական գործով կայացված դատական ակտի՝ «ԱՆՆԱՐԿԱ» ՍՊ ընկերության հայտը գնահատվել է բավարար և վերջինս ճանաչվել է ընտրված մասնակից, համաձայն որի կնքվել է ապրանքների մատակարարման պայմանագիր:
Միասնական սոցիալական ծառայությունը 2024 թվականի սեպտեմբերի 9-ին ղեկավարվելով ՀՀ կառավարության 04.05.2017թ. N 526-Ն որոշման թիվ 1 հավելվածի 33-րդ կետի 8-րդ ենթակետի իրավակարգավորումներով, հիմք ընդունելով Միասնական սոցիալական ծառայության և «Աննարկա» ՍՊ ընկերության միջև 15.08.2024թ. կնքված թիվ ՄՍԾ ԷԱՃԱՊՁԲ-24/28-1 գնման պայմանագրի (այսուհետ՝ Պայմանագիր) 8.3-րդ կետը և Ֆինանսների նախարարության 04.09.2024 թիվ 03/26-1/18371-2024 գրությունը՝ միակողմանիորեն լուծել է Միասնական սոցիալական ծառայության և «Աննարկա» ՍՊ ընկերության միջև 15.08.2024թ. կնքված թիվ ՄՍԾ ԷԱՃԱՊՁԲ-24/28-1 գնման պայմանագիրը:
Պատվիրատուի ղեկավարի պատճառաբանված որոշումը «ԱՆՆԱՐԿԱ» ՍՊ ընկերությանը տրամադրվել է 20.09.2024թ. թիվ  02/ԳՋ/63089-2024 գրությունով:
Հիմք ընդունելով «Գնումների մասին» ՀՀ օրենքի 6-րդ հոդվածի 2-րդ կետի պահանջները` «ԱՆՆԱՐԿԱ» ՍՊ ընկերությանը գնումների գործընթացին մասնակցելու իրավունք չունեցող մասնակիցների ցուցակում ներառելու համար, Ձեզ եմ ներկայացնում ընթացակարգի փաստաթղթերը և Պատվիրատուի ղեկավարի պատճառաբանված որոշումը:

Առդիր 1 ֆայլ:

